
Долзарблиги: Биз биламизки, микроэлементлар инсонлар, ҳайвонлар ва ўсимликлар 

организимида кам миқдорда учрасада тирик организм ривожланиши учун муҳим аҳамиятга 

эгадир.Ўсимликларга ўсиш ва ривожланиш учун ўзлаштириладиган асосий элементлардан 

ташқари жуда оз талаб қиладиган биоэлемент ҳам керак. Ҳозирги вақтда марганец, мис, рух 

ва молибден каби биоэлементлар ўсимликларнинг унумдорлигига самарали таъсири  яхши 

ўрганилган. Ўсимликлар таркибида бу элементлар етарли бўлганда ўсиш ва ривожланиш 

фаоллашади, касалликларга ва ташқи шароитнинг ноқулай омиллари таьсирига 

чидамлилиги ортади [1]. 

Ҳозирги кунда саноатнинг ривожланиши, машиналар сонининг ортиб бориши ва 

инсонлар томонидан атроф–муҳитга ташланаётган чиқиндиларнинг ҳисобига оқава, ҳамда 

ичимлик сувлар кескин ифлосланмоқда. Бу эса ушбу сувларда яшовчи тирик организимлар 

ҳаётида салбий ўзгаришларга сабаб бўлмоқда. Шунинг учун ҳам юқорида келтирилган 

металл ионлари миқдорини, хусусан мис ионининг оқава , ҳамда ичимлик сувлари 

таркибидаги миқдорини аниқлаш ва назорат қилиш муҳим аҳамиятга эга [2]. 

Тадқиқот мақсади: мис ионини қўрғошин ва рух ионлари билан биргаликда оқава 

сувлар таркибидан инверсион-вольтамперометрик усулда аниқлашнинг қулай, таннархи 

арзон ва тезкор усулини ишлаб чиқиш ва ишлаб чиқилган усулнинг тўғрилигини бахолаш 

учун бошқа усуллар билан солиштириш. 

Материал ва усуллар: Анализ натижалари графит асосидаги электрокимёвий 

сенсор, тўйинган калий хлоридли солиштирма электрод, ҳамда катта юза сатҳига эга 

ёрдамчи графит электродидан тузилган электролизёр. Компьютер билан таъминланган 

ABC-1.1 қурилмаси ёрдамида қайд қилинди. Бундан ташқари тадқиқот ишида аналитик 

тарозилар: Аnalytical balance – FA2204N ва ACZET PVT LTD CY 224C; Швицарияда 

ишлаб чиқарилган рН метр рH/Mv/TEMP m FiveEasy F20 ва магнитли аралаштиргич MS-

H280-Pro. Фон электролит эритмасини тайёрлаш учун 3 М ли KCl, 0,1 M ли HCl, 0,01 M 

Hg2(NO3)2, турли хил буфер эритмалар ва ўлчов пепиткалардан фойдаланилди. 

Натижа ва хулосала: Оқава сувлар таркибида қўрғошин, рух ионлари мис иони 

билан кўп ҳолларда биргаликда учрайди. Инверсион-вольтамперометрик усулда мис 

ионини аниқлашда қўрғошин иони сезиларли равишда таъсир кўрсатада, сабаби кўпгина 

ҳолларда мис иони билан қўрғошин ионларининг керакли аналитик сигналлари орасидаги 

потенциаллар фарқи қисқалиги туфайли уларнинг аналитик сигналлари қўшилиб қолиши 

кузатилади.  

Бунинг олдини олиш мақсадида мис ионини инверсион-вольтамперометрик 

аниқлашда фон электролитини тўғри танлаш орқали амалга ошириш мумкин. Бунинг учун 

биз турли миқдор ва табиатга эга бўлган фон электролитлари, ҳамда буфер 

аралашмаларидан фойдаландик: KCl, NaSCN, HCl, H3BO3, HClO4, HNO3, H2SO4, NH4OH, 

Бриттон-Робинсон (Б-Р.б.), атцетатли буфер (Ас.б.) ва 3 M KCl+ 0.1 M HCl+ 0.01M 

Hg2(NO3)2 Олинган натижалар қуйдаги жадвал ва расмда келтирилган. 

Олинган натижалардан кўриниб турибдики, мис ионини аниқлашда энг мақбул фон  

электролити  3 M KCl+ 0.1 M HCl+ 0.01M Hg2(NO3)2 экан. Биз кейинги ишларимизда 

айнан 3 M KCl+ 0.1 M HCl+ 0.01M Hg2(NO3)2 фон электролитидан фойдаландик.  

Фон электролитлари ва буфер аралашмалари табиати мис ионини  

потенциалига  (EМ) ва унинг керакли чўққининг баландлигига (h) таьсири  

(т.о.=2,5 мkA, тn= 110 с, CMe = 0,3 мг / дм3) 

Фон электролити табиати ва 

концентрацияси 

Cu 

Ем, В h, мм 

Ас.б. рН 4,5 -0,25 7 

0,2 M HCl -0,40 15 

0,1 M H3BO3 -0,20 9 

0,2 M HСlO4 -0,17 6 

0,1 M H3PO4 -0,13 7 

0,2 M HNO3 -0,11 16 

0.1 N KNO3 + 2 N HCl -0.18 22 

Б.Б.-Р. рН 5 -0,30 27 

3 M KCl+ 0.1 M HCl+ 0.01M 

Hg2(NO3)2 

-0.215 35 

 
Расм. Мис ионини Pb(II), Cd(II) ва Zn(II) ионлари билан биргаликда бир намунада 

инверсион вольтамперометрик усулда графит асосидаги электрокимёвий сенсор 

ёрдамида аниқлаш 

 

Хулоса:Ушбу тадқиқот ишида мис ионларини турли хил тупроқ наьмуналари 

таркибидан микромиқдорларда инверсион вольтамперометрик усулда аниқлашнинг 

оптимал шароитлари ишлаб чиқилди. Бунда бирнинчи навбатда мис ионларини аниқлашда 

фон электролити концентрацияси ва табиати ўрганилди ва энг яхши натижаларга 3 M 

KCl+ 0.1 M HCl+ 0.01M Hg2(NO3)2 фон электролитидан фойдаланилганда эришилди. 

Кейинги ишларимизда биз танлаб олган фон электролитидан фойдаланган ҳолда турли хил 

модел аралашмалар анализидан мис ионларини инверсион вольтамперометрик 

аниқлашлар амалга оширилди. 

